[bookmark: _Hlk76660978]ԱՄՓՈՓԱԹԵՐԹ
«ՔԱՐԱԿԵՐՏԻ ՔԱՐԱՁՈՒԼՄԱՆ ԳՈՐԾԱՐԱՆ» ԲԱՑ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ՆԵՐԴՐՈՒՄԱՅԻՆ ԾՐԱԳՐԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ
	1. ՀՀ ֆինանսների նախարարություն

	13-11-2024թ.

	
	N 01/2-1/24033-2024

	1․ Նախագծով հաստատվող հավելվածի՝ տեխնոլոգիական սարքավորումների, դրանց բաղկացուցիչ ու համալրող մասերի ցանկում (այսուհետ՝ Ցանկ) ներառված բոլոր ապրանքների  չափման միավորներն անհրաժեշտ է համապատասխանեցնել ԵՏՀ խորհրդի 2021 թվականի սեպտեմբերի 14-ի թիվ 80 որոշմանը այսուհետ՝ Որոշում: Միաժամանակ, Ցանկի 6-7-րդ տողերում ներառված ԵԱՏՄ ԱՏԳ ԱԱ ծածկագիրը բացակայում է Որոշմամբ հաստատված ԱՏԳ ապրանքային անվանացանկից, իսկ Ցանկի 8-9-րդ տողերում ներառված ԵԱՏՄ ԱՏԳ ԱԱ 8480 49 000 0 ծածկագրին դասվող ապրանքների ներմուծման համար Որոշմամբ արդեն իսկ սահմանված է ներմուծման մաքսատուրքի 0 տոկոս դրույքաչափ: 
Հաշվի առնելով վերոգրյալը՝ առաջարկում ենք Նախագծում կատարել համապատասխան փոփոխություններ։
	Ընդունվել է։ 

	[bookmark: _Hlk69199583]2. ՀՀ պետական եկամուտների կոմիտե

	12-11-2024թ. 

	
	N 01/3-2/71803-2024

	1․ Առաջնորդվելով Հայաստանի Հանրապետության կառավարության 2015 թվականի սեպտեմբերի 17-ի N 1118-Ն որոշման հավելվածով հաստատված կարգի 17-րդ կետով՝ «Գերակա ոլորտում իրականացվող ներդրումային ծրագրի շրջանակներում ներմուծվող տեխնոլոգիական սարքավորումների, դրանց բաղկացուցիչ ու համալրող մասերի, հումքի և (կամ) նյութերի նկատմամբ սակագնային, մասնավորապես, ներմուծման մաքսատուրքից ազատելու արտոնությունից օգտվելու համար «Քարակերտի Քարաձուլման Գործարան» բաց բաժնետիրական ընկերության կողմից ներկայացված հայտը բավարարելու և արտոնություն կիրառելու մասին» Հայաստանի Հանրապետության կառավարության որոշման նախագծի վերաբերյալ հայտնում ենք, որ նախագծի հավելվածով հաստատվող՝ տեխնոլոգիական սարքավորումների, դրանց բաղկացուցիչ ու համալրող մասերի ցանկում առկա՝ 3-5-րդ, 8-13-րդ և 17-րդ տողերում նշված ապրանքների, ինչպես նաև հումքի և նյութերի ցանկում առկա՝ 1-ին, 4-րդ, 5-րդ, 6-րդ, 8-րդ, 10-րդ, 12-րդ, 15-րդ, 18-րդ, 19-րդ տողերում նշված ապրանքների վերաբերյալ ներկայացված տեղեկությունները բավարար չեն ըստ Եվրասիական տնտեսական միության արտաքին տնտեսական գործունեության ապրանքային անվանացանկի (այսուհետ՝ ԱՏԳ ԱԱ)` 10 նիշի մակարդակով դասակարգման ճշգրտության վերաբերյալ դիրքորոշում տրամադրելու համար։ Միաժամանակ, հայտնում ենք, որ Եվրասիական տնտեսական հանձնաժողովի խորհրդի 14.09.2021թ. N 80 որոշման մեջ նախագծի հավելվածով հաստատվող՝ ԱՏԳ ԱԱ 9025 90 008 0 ծածկագիրն առկա չէ, իսկ 8480 49 000 0 ծածկագրի համար ներմուծման մաքսատուրքի դրույքաչափը սահմանված է 0%։
Հայտնում ենք նաև, որ «Քարակերտի Քարաձուլման Գործարան» բաց բաժնետիրական ընկերությունը (ՀՎՀՀ 04602953, գրանցված 20.04.1998թ.) գործում է հարկման ընդհանուր համակարգում, ըստ ներկայացրած վերջին՝ 2024թ. սեպտեմբեր ամսվա եկամտային հարկի և սոցիալական վճարի ամսական հաշվարկի ունի 151 հարկման բազա ունեցող վարձու աշխատողներ: Ընկերության 2022 թվականի հարկման բազա ունեցող վարձու աշխատողների միջին ամսական թվաքանակը կազմել է 62, իսկ 2023 թվականինը` 148։ Ինչ վերաբերում է ընկերության շրջանառությունից ստացված տարեկան հասույթներին, ապա այս առումով հարկ է նկատի ունենալ, որ ընկերության կողմից իրացման վերաբերյալ դիմումին կից ներկայացված տեղեկատվությունը չի համընկնում հարկային մարմնի տեղեկատվական բազայում առկա տվյալների հետ, ուստի տեղեկատվությունը հանդիսանում է հարկային գաղտնիք, իսկ 07.11.2024թ. դրությամբ ընկերությունը չունի հարկային մարմնի կողմից վերահսկվող եկամուտների գծով պարտավորություն։

	 Ընդունվել է։













	3․ ՀՀ արդարադատության նախարարություն
	11-11-2024թ․

	
	N /27.1/45351-2024

	1․ Դիտողություններ և առաջարկություններ չկան։
	Ընդունվել է։




